
GOUVÈNÈ CUOMO ANONSE $13 MILYON DOLA NAN SIBVANSYON POU BATAY KONT KRIM 
 
 

17 konte ap resevwa finansman nan Operasyon IMPACT pou batay kont krim vyolan ak krim ki fèt avèk 
zam, epitou pou batay kont vyolans nan kay 

 
Jodi a, Gouvènè Andrew M. Cuomo te anonse yo bay prèske $13 milyon dola anba Operasyon IMPACT pou 
17 konte pou batay kont krim vyolan ak krim ki fèt avèk zam, epitou pou batay kont vyolans nan kay. 
Jiridiksyon IMPACT k ap resevwa finansman an jodi a rapòte 80 pousan krim ki fèt nan eta a deyò Vil  
New York. 
 
Operasyon IMPACT gen ladan yon patenarya pami depatman lapolis primè ak Biwo Pwokirè Distri a, Biwo 
Cherif ak Depatman Pwobasyon ki nan chak konte, ak ajans eta ak ajans federal, tankou Libète sou 
Kondisyon, Lapolis Eta New York, ak Machal Etazini. Sibvansyon yo, ki anba kontwòl Divizyon Sèvis Jistis 
Kriminèl (DCJS) eta, ap finanse anplwaye ak teknoloji ki pèmèt patnè IMPACT yo batay kont krim, redui 
krim ak anpeche krim fèt avèk analiz enfòmasyon ak tandans, devlopman ak divilgasyon entèlijans ak efò ki 
vize pou ranfòsman. 
 
Gouvènè Cuomo di konsa, “Nou tout dwe kapab asire Eta New York se yon kote ki gen sekirite pou viv, pou 
edike fanmi, epitou pou fè biznis.  Finansman sa a ki disponib nan Operasyon IMPACT ap bay resous ki trè 
nesesè yon fason pou patnè lapolis lokal yo kapab devlope estrateji ki espesifik pou kominote a ki deziyen 
pou anpeche ak redui krim. Lè nou travay ansanm ak lè nou ankouraje kolaborasyon nan tout nivo 
gouvènman an, n ap kapab fè kominote ki nan New York vin yon kote ki gen plis sekirite pou tout moun.” 
 
Sekretè Adjwen New York pou Sekirite Piblik, Elizabeth Glazer, di konsa, “Gouvènman lokal yo dwe toujou 
fè plis avèk mwens. Finansman ki disponib nan Operasyon IMPACT ap bay ajans ki nan sant iben eta a – 
kèk ladan yo te afekte nan kriz finansye a – lòt resous pou batay kont krim vyolan k ap detwi fanmi ak 
kominote yo.” 
 
Manm Komisyon Egzekitif Adjwen DCJS, Michael C. Green, di konsa, "Antan yon ansyen Pwokirè Distri, 
mwen konnen kijan Operasyon IMPACT enpòtan. Pwogram nan efikas paske patnè yo travay ansanm, avèk 

siveyans ki baze sou entèlijans, done ak teknoloji pou rezoud krim k ap kontinye ak krim k ap fèt souvan 
nan estrateji ki deziyen pou anpeche krim epitou pou fè moun ki fè krim yo responsab.” 
 
Jiridiksyon ak konte sa yo te resevwa finansman nan pwogram nan:  

• Depatman Lapolis Albany/Konte Albany: $873.400  
• Depatman Lapolis Binghamton/Konte Broome: $377.700  
• Depatman Lapolis Jamestown/Konte Chautauqua: $226.100  
• Depatman Lapolis Poughkeepsie/Konte Dutchess: $339.375  
• Depatman Lapolis Buffalo /Konte Erie: $1.494.500  
• Depatman Lapolis Rochester/Konte Monroe: $1.723.300  
• Depatman Lapolis Konte Nassau/Konte Nassau: $971.400  
• Depatman Lapolis Niagara Falls/Konte Niagara: $611.900  
• Depatman Lapolis Utica/Konte Oneida: $436.300  
• Depatman Lapolis Syracuse/Konte Onondaga: $1.093.300  
• Depatman Lapolis Vil Newburgh/Konte Orange: $676,850  
• Depatman Lapolis Troy/Konte Rensselaer: $488.700 
• Depatman Lapolis Spring Valley/Konte Rockland: $185.900  
• Depatman Lapolis Schenectady/Konte Schenectady: $721.900  
• Depatman Lapolis Konte Suffolk/Konte Suffolk: $1.170.580 
• Depatman Lapolis Kingston/Konte Ulster: $249.300 
• Depatman Lapolis Yonkers/Konte Westchester: $1.347.450 

 
Twa (3) konte gen yon depatman lapolis segondè ki konsène nan pwogram nan, ki resevwa finansman an 
tou: Lapolis Hempstead ki nan Konte Nassau, Lapolis Middletown ki nan Konte Orange ak Lapolis Mount 
Vernon ki nan Konte Westchester.  
 
Yo te bay sibvansyon yo yon fason konpetitif, kote yo te bay priyorite pou jiridiksyon ki gen pi gwo volim 
krim. Nèf (9) konte te resevwa yon ogmantasyon nan finansman an nan sibvansyon ane pase a: Erie, 
Monroe, Niagara, Oneida, Onondaga, Rensselaer, Schenectady, Ulster ak Westchester. Kantite total lajan 
ki disponib pou pwogram nan ane sa a te apeprè 1 pousan mwens chif $13,06 milyon dola ane pase a. 
 
Nan ane 2011, kantite total krim endis 17 yo te rapòte nan depatman lapolis primè k ap patisipe nan 
Operasyon IMPACT – 109.233 – te nan nivo pi ba li sou yon peryòd 10 zan. Eta a ak FBI te itilize sèt (7) krim 
endis yo te rapòte pou kontwole tandans jeneral krim yo, epi pou bay lapolis yon zouti pou mezire efikasite 
a, epi pou baze desizyon y ap pran sou anbochaj ak operasyon ajans yo chak jou. Yo klase kat (4) krim endis 
kòm krim ki vyolan: ansasinay, kadejak avèk lafòs, vòl avèk zam, ak atak grav, epitou yo klase twa (3) krim 
kòm vòl byen: vòl avèk zam, vòl, ak vòl veyikil-a-motè. Pousantaj krim vyolan ki fèt avèk zam pou tire te 
ogmante nan ane 2006, a 26,2 pousan; ane pase, 23,6 pousan krim vyolan te fèt avèk yon zam pou tire.  

Ane pase, nan jiridiksyon IMPACT yo, te gen yon diminisyon 3,8 pousan nan krim, avèk diminisyon yo te 
rapòte nan chak kategori krim, sof vòl ki te fèt avèk zam, parapò ak ane 2010. Krim vyolan te bese a 6 
pousan, epi krim vòl byen moun te bese a 4 pousan.  
 
Divizyon Sèvis Jistis Kriminèl Eta New York se yon ajans sipò jistis kriminèl ki gen anpil fonksyon. Li gen 
plizyè responsablite, tankou rasanblaj ak analiz done sou krim yo toupatou nan eta a; operasyon baz done 
ADN ak dosye anprent kriminèl; administrasyon lajan pou jistis kriminèl federal ak eta; sipò ajans ki asosye 
avèk jistis kriminèl toupatou nan eta a; epitou administrasyon Rejis Delenkan Seksyèl eta a ak yon nimewo 
telefòn pou rele gratis (1-800-262-3257) pou pèmèt nenpòt moun fè rechèch sou kondisyon yon delenkan 
seksyèl. 

